
Na osnovu člana 43.stav 1.Zakona  o pravobranilaštvu(„Službeni glasnik USK-a“broj:20/04.)i člana 28.Statuta
Općine Bosanska Krupa-prečišćen tekst (" Službeni glasnik Općine Bosanska Krupa" broj: 8/14), Općinsko vijeće općine
Bosanska Krupa, na prijedlog Općinskog načelnika, na XXVI sjednici održanoj dana  26.08.2014.godine, d o n o s i

O  D  L  U  K  U
o povjeravanju obavljanja funkcije Općinskog pravobranilaštva općine Bosanska Krupa

Kantonalnom pravobranilaštvu

I
Povjerava se obavljanje funkcije Općinskog pravobranilaštva općine Bosanska Krupa Kantonalnom

pravobranilaštvu.
II

Međusobni odnosi između Kantona i općine, a naročito pitanje obezbjeđenja sredstava za rad Kantonalnog
pravobranilaštva uredit će se sporazumom zaključenim između Vlade USK-a i Općinskog vijeća, a po stupanju na snagu ove
Odluke.

III
Ovlašćuje se Predsjedavajući Općinskog vijeća da uputi zahtjev Kantonalnom pravobranilaštvu USK-a, Ministru

pravde USK-a i Vladi USK-a za davanje saglasnosti za obavljanje funkcije Općinskog pravobranioca općine Bosanska Krupa
Kantonalnom pravobranilaštvu.

IV
Ova Odluka stupa na snagu danom davanja saglasnosti od Kantonalnog pravobranilaštva, Ministra pravde USK-a i

Vlade USK-a.

V
Ova Odluka će se objaviti u „Službenom glasniku općine Bosanska Krupa“.

Broj: 01/V-02-5896-3-1/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 13. stav 2. alineja 6.  Zakona o principima lokalne samouprave u Federaciji Bosne i Hercegovine
(„Službene novine Federacije Bosne i Hercegovine“, broj: 49/06) i člana 28. stav 1. tačka 8. Statuta Općine Bosanska Krupa-
prečišćen tekst (" Službeni glasnik Općine Bosanska Krupa" broj: 8/14), Općinsko vijeće općine Bosanska Krupa, na
prijedlog Općinskog načelnika, na XXVI sjednici održanoj dana 26.08.2014.godine,
d o n o s i

O  D  L  U  K  U
o kreditnom zaduženju Općine Bosanska Krupa

Član 1.
Odobrava se kreditno zaduženje Općine Bosanska Krupa u iznosu od 13.500,00 KM sa rokom otplate od 12

mjeseci, uz fiksnu kamatnu stopu od 6,5%, naknada za obradu kredita 67,50 KM i mjesečnom ratom od 1.165,00 KM.

Član 2.
Kredit iz člana 1. ove odluke će se realizirati u Komercijalno-investicionoj banci Velika Kladuša, Filijala Bosanska

Krupa, a u svrhu nabavke putničkog motornog vozila.

Član 3.
Obavezuje se Općinski načelnik da podnese zahtjev za odobrenje kredita iz člana 1. ove odluke.

Član 4.
Ova odluka stupa na snagu osmog dana od dana objavljivanja u „Službenom glasniku Općine Bosanska Krupa“.

Broj: 01/V-02-5896-4-1/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 21.stav 1. tačka lj) Zakona o lokalnoj samoupravi Unsko-sanskog kantona («Službeni glasnik
Unsko-sanskog kantona», broj: 8/11) i člana 28. stav 1. tačka 29.  Statuta Općine Bosanska Krupa-prečišćeni tekst
(“Službeni glasnik općine Bosanska Krupa”broj:8/14.),a u vezi sa članom 2.Poslovnika o radu Općinskog vijeća (“Službeni

glasnik općine Bosanska Krupa”broj:2/14, 3/14.), na prijedlog  vijećnika Mehmeda Mahmića, zamjenika presjedavajućeg
Općinskog vijeća na XXVI sjednici održanoj 26.08. 2014.godine, donosi:

POSLOVNIK O RADU
O DOPUNI

POSLOVNIKA O RADU OPĆINSKOG VIJEĆA BOSANSKA KRUPA

Član  1.
Ovim Poslovnikom vrši se dopuna Poslovnika o radu Općinskog vijeća Bosanska Krupa (“Službeni glasnik općine

Bosanska Krupa”broj:2/14, 3/14.) u daljem tekstu :Poslovnik.

Član  2.
U članu 26 .Poslovnika o radu Općinskog vijeća iza stava 4 dodaje se novi stav koji glasi:
“ Zahtjev za izmjenu sastava registrovane parlamentarne grupe može se podnijeti u toku kalendarske –budžetske

godine u kojoj je registrovana grupa na način da obrazložen zahtjev podnese službi Općinskog vijeća ovlašteni predstavnik
parlamentarne grupe koja je već registrovana“.

Stav 5. člana 26 istog Poslovnika postaje stav 6.

Član 3.
Ova Odluka stupa na snagu danom objavljivanja u „Službenom glasniku općine Bosanska Krupa“.

Broj: 01/V-02-5896-5-1/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 14. stav 4. Zakona o eksproprijaciji («Službene novine FBiH» broj: 70/07, 36/10 i 25/12) i člana
28. Statuta općine Bosanska Krupa («Službeni glasnik općine Bosanska Krupa» broj: 3/08) rješavajući po prijedlogu JP
ELEKTROPRIVREDA d.d. Sarajevo, Podružnica „Elektrodistribucija“ Bihać, za utvrđivanje javnog interesa za nepotpunu
eksproprijaciju ustanovljenjem služnosti, Općinsko vijeće općine Bosanska Krupa na XXVI sjednici održanoj dana  26.08.
2014 godine, d  o  n  o  s  i :

R J E Š E NJ E

1. UTVRĐUJE SE da je od javnog interesa izgradnja dijela niskonaponske mreže  “Baštra servis” u naselju Baštra, općina
Bosanska Krupa i da se u tu svrhu može pristupiti nepotpunoj eksproprijaciji ustanovljenjem služnosti na zemljištu
označenom kao:

 k.č. broj 27/37 “bara” livada 2 klase, površine 16000 m2, sa pravom stvarne služnosti u površini od 1 m2, upisana u
posjedovni list broj: 306 k.o. Banjani, na ime Duraković (Fehim) Bećir sa dijelom ½ i Duraković (Nurije) Habiba sa
dijelom ½,

 k.č. broj 27/34-1 “kalovac-bara” livada 2 klase, površine 5200 m2, sa pravom stvarne služnosti u površini od 33 m2,
upisana u posjedovni list broj: 213 k.o. Banjani, na ime Mrkaljević (Osman) Samir sa dijelom 1/1.

 k.č. broj 28/29 “strmac” njiva 5 klase, površine 6000 m2, sa pravom stvarne služnosti u površini od 74 m2 i k.č. broj
28/28 “palčak” njiva 5 klase površine 34000 m2, sa pravom stvarne služnosti u površini od 99 m2, obe upisane u
posjedovni list broj: 152 k.o. Banjani, na ime O.N.I. Bosanska Krupa sa dijelom 1/1.

2. Korisnik eksproprijacije za izgradnju dijela niskonaponske mreže “Baštra servis” u naselju Baštra, općina Bosanska Krupa,
iz tačke 1. ovog rješenja je JP ELEKTROPRIVREDA d.d. Sarajevo, Podružnica „Elektrodistribucija“ Bihać.

3. JP ELEKTROPRIVREDA BIH d.d. Sarajevo, Podružnica „Elektrodistribucija“ Bihać dužna je uplatiti taksu na rješenje u
iznosu od 150,00 KM na depozitni račun općine Bosanska Krupa broj: 3380002200041552, vrsta prihoda 722131, šifra
općine broj: 008, u roku od 15 dana od dana dostavljanja ovog rješenja.

O b  r  a  z  l  o  ž  e  nj  e
JP ELEKTROPRIVREDA d.d. Sarajevo, Podružnica „Elektrodistribucija“ Bihać obratilo se Općinskom vijeću općine

Bosanska Krupa, putem Službe za prostorno uređenje, građenje, imovinsko-pravne, geodetsko-katastarske i inspekcijske
poslove, prijedlogom broj: 03-2-226-21468/2014 od 03.07.2014. godine da se utvrdi javni interes za nepotpunu
eksproprijaciju ustanovljenjem prava služnosti za izgradnju dijela niskonaponske mreže “Baštra servis” u naselju Baštra,
općina Bosanska Krupa, zaveden pod brojem UP-I-04-31-1625/14.

Uz prijedlog za utvrđivanje javnog interesa priložili su kopiju rješenja o urbanističkoj saglasnosti Službe za prostorno
uređenje, građenje, imovinsko-pravne, geodetsko-katastarske i inspekcijske poslove općine Bosanska Krupa broj: UP-I-04-

23-2-395/14 od 12.05.2014. godine, kopiju elaborata katastarske obrade trase od 19.05.2014. godine i kopiju katastarskog
plana od 29.01.2014. godine sa naznačenim parcelama i posjednicima.

Svojim prijedlogom traže da se utvrdi javni interes u svrhu izgradnje dijela niskonaponske mreže “Baštra servis” u
naselju Baštra, općina Bosanska Krupa.

Iz priložene dokumentacije utvrđeno je da se na gore navedenom zemljištu planira izgradnja dijela niskonaponske
mreže “Baštra servis” u naselju Baštra, općina Bosanska Krupa.

Član 5. stav 2. Zakona o eksproprijaciji («Službene novine FBiH» broj: 70/07, 36/10 i 25/12) propisuje: „Izgradnja
objekta, odnosno izvođenje radova mora biti u skladu sa planskim dokumentima prostornog uređenja“.

U konkretnom slučaju Služba za prostorno uređenje, građenje, imovinsko-pravne, geodetsko-katastarske i
inspekcijske poslove općine Bosanska Krupa donijela je rješenje o urbanističkoj saglasnosti broj: UP-I-04-23-2-395/14 od
12.05.2014. godine, kojim se potvrđuje da izgradnja navedene niskonaponske mreže nije u suprotnosti sa planskim
dokumentima prostornog uređenja.

Članom 16. stav 2. Zakona o eksproprijaciji propisano je: „Prijedlog za utvrđivanje javnog interesa podnosi se
Vladi, odnosno vladi kantona ili općinskom vijeću putem putem federalnog, kantonalnog organa uprave ili općinske službe za
upravu za imovinsko-pravne poslove, a sadrži elaborat eskproprijacije (geodetsko-katastarski plan područja eksproprijacije,
podatke o nekretninama za koje se predlaže utvrđivanje javnog interesa, procjenu vrijednosti nekretnina, cilju eksproprijacije
i druge podatke za utvrđivanje javnog interesa)“.

Razmatrajući podneseni prijedlog, priloženu dokumentaciju uz prijedlog, te potrebe i opravdanost izgradnje dijela
niskonaponske mreže “Baštra servis” u naselju Baštra, općina Bosanska Krupa, Općinsko vijeće je utvrdilo da je od javnog
interesa izgradnja takvog elektroenergetskog objekta, pa je shodno Zakonu o eksproprijaciji odlučilo kao u dispozitivu ovog
rješenja.

Taksa na ovo rješenje određuje se po tarifnom broju 34. tački 1. Odluke o općinskim administrativnim taksama i
Odluke o dopunama Odluke o općinskim administrativnim («Službeni glasnik općine Bosanska Krupa» broj: 1/14 i 2/14) u
iznosu 150,00 KM, koji iznos će uplatiti JP ELEKTROPRIVREDA BIH d.d. Sarajevo, Podružnica „Elektrodistribucija“ Bihać na
depozitni račun općine Bosanska Krupa broj: 3380002200041552, vrsta prihoda 722131, šifra općine broj: 008.

POUKA O PRAVNOM LIJEKU

Protiv ovog rješenja ne može se izjaviti žalba, ali se može pokrenuti upravni spor podnošenjem tužbe Kantonalnom
sudu u Bihaću, u roku od 30 dana od dana prijema rješenja. Tužba se podnosi neposredno sudu.

Broj: 01/V-02-5896-6a/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28.Statuta Općine Bosanska Krupa-prečišćeni tekst („Službeni glasnik Općine Bosanska Krupa“,
broj:8/14), a u vezi sa članom 138.stav 1.Poslovnika o radu Općinskog vijeća Općine Bosanska Krupa („Službeni glasnik
Općine Bosanska Krupa“, broj:2/14 i 3/14),  na prijedlog Komisije za statutarna pitanja i propise, Općinsko vijeće na svojoj
XXVI redovnoj sjednici održanoj dana 26.08.2014.godine utvrdilo je

O  D  L  U  K  U
o organiziranju i funkcioniranju zaštite i spašavanja

ljudi i materijalnih dobara od prirodnih i drugih nesreća
na području općine bosanska krupa

(PREČIŠĆENI TEKST)

OSNOVNE ODREDBE
Član 1.

Ovom Odlukom se utvrđuje organizacija i funkcioniranje sistema zaštite i spašavanja ljudi i materijalnih dobara od
prirodnih, tehničko-tehnoloških i drugih nesreća na području Općine Bosanska Krupa.

Član 2.
Organizacija i funkcioniranje sistema zaštite i spašavanja ljudi i materijalnih dobara od prirodnih, tehničko-

tehnoloških i drugih nesreća ili ratnih opasnosti ostvaruje se putem civilne zaštite koja predstavlja organizacioni oblik zaštite i
spašavanja ljudi i  materijalnih dobara od prirodnihh i drugih nesreća.

Član 3.
Civilna zaštita obuhvata:

- Ličnu i uzajamnu zaštitu,
- Mjere zaštite i spašavanja,
- Štabove civilne zaštite,
- Povjerenike civilne zaštite,
- Jedinice civilne zaštite,
- Službe zaštite i spašavanja,
- Rukovođenje i upotrebu snaga i sredstava civilne zaštite.

U organizaciju civilne zaštite spada i Služba civilne zaštite Općine Bosanska Krupa (u daljnjem tekstu: Služba
civilne zaštite) koja obavlja upravne, stručne i druge poslove zaštite i spašavanja neophodne za rad Općinskog štaba civilne
zaštite, što se bliže određuje Zakonom o zaštiti i spašavanju ljudi i materijalnih dobara od prirodnih i drugih nesreća ( u
daljnjem tekstu: Zakon) i drugim propisima.

NADLEŽNOST OPĆINSKIH ORGANA VLASTI I SLUŽBI  ZA UPRAVU

1. Nadležnost Općinskog vijeća
Član 4.

U ostvarivanju prava i dužnosti općine u oblasti zaštite i spašavanja, Općinsko vijeće:
a) donosi Odluku o organizovanju i funkcionisanju zaštite i spašavanja ljudi i materijalnih dobara od prirodnih i

drugih nesreća na područiju Općine Bosanska Krupa;
b) donosi Program razvoja zaštite i spašavanja ljudi i materijalnih dobara od prirodnih i drugih nesreća na područiju

Općine Bosanska Krupa;
c) donosi Odluku o preventivnim mjerama zaštite od požara;
d) planira i utvrđuje izvore financiranja za izvršenje poslova zaštite i spašavanja iz nadležnosti Općine;
e) donosi i druge odluke o zaštiti i spašavanju na osnovu zakona.

2.  Nadležnost Općinskog načelnika

Član 5.
Općinski načelnik u ostvarivanju prava i dužnosti u oblasti zaštite i spašavanja :

a) donosi Procjenu ugroženosti za područije Općine Bosanska Krupa od prirodnih i drugih nesreća;
b) donosi Plan zaštite i spašavanja od prirodnih i drugih nesreća Općine Bosanska Krupa;
c) donosi godišnji Plan aktivnosti na pripremi i provođenju mjera zaštite od požara na otvorenom prostoru u

Općini Bosanska Krupa;
d) predlaže Program razvoja zaštite i spašavanja ljudi i materijalnih dobara od prirodnih i drugih nesreća na

područiju Općine Bosanska Krupa;
e) razmatra stanje priprema za zaštitu i spašavanje u Općini i donosi mjere za organiziranje, razvijanje i jačanje

civilne zaštite Općine;
f) donosi Uredbu o organiziranju i osnivanju službi zaštite i spašavanja koje će djelovati na područiju Općine i

određuje pravna lica i udruženja od kojih će se one organizirati;
g) donosi Pravilnik o formiranju i funkcionisanju samostalne službe za zaštitu i spašavanje ( Služba za zaštitu od

požara i dr.);
h) donosi Uredbu o osnivanju Općinskog štaba civilne zaštite;
i) proglašava stanje prirodne i druge nesreće na području Općine i naređije upotrebu snaga i sredstava civilne

zaštite, organa uprave, privrednih društava i drugih pravnih lica na području Općine na prevenciji, spašavanju,
ublažavanju i otklanjanju posljedica štetnih po ljude i materijalna dobra;

j) proglašava prestanak prirodnih i drugih nesreća;
k) rješenjem imenuje Općinsku komisiju za procjenu šteta na razdoblje od 4 (četiri) godine;
l) obavlja i druge poslove zaštite i spašavanja u skladu sa zakonom i drugim propisima.

3. Nadležnost službi za upravu (organa uprave)

Član 6.
Službe za upravu Jedinstvenog općinskog organa uprave, u okviru svog djelokruga, u oblasti zaštite i spašavanja:

a) organiziraju, planiraju i osiguravaju provedbu preventivnih mjera zaštite ljudstva, materijalnih dobara i objekata
koje koriste u svom radu;

b) učestvuju u izradi Procjene ugroženosti, Programa razvoja i Plana zaštite i spašavanja i odgovorni su za
stanje zaštite na područiju Općine u svojoj oblasti;

c) provode preventvne mjere zaštite i spašavanja ljudi i materijalnih dobara iz svog područija koje su utvrđene u
općinskom Planu zaštite, a naročito mjere koje naredi Općinski štab civilne zaštite;

d) ostvaruju stalnu suradnju sa Službom civilne zaštite Općine u rješavanju svih pitanja od značaja za planiranje,
organiziranje i provođenje zaštite i spašavanja ljudi i materijalnih dobara iz nadležnosti Općine;

e) sudjeluju u izradi elaborata za izvođenje zajedničkih i samostalnih vježbi zaštite i spašavanja;
f) obavljaju i druge poslove u područiju zaštite i spašavanja, u sladu sa zakonom i drugim propisima i općim

aktima.

4. Nadležnost Službe civilne zaštite

Član 7.
Služba civilne zaštite, sa statusom općinske službe za upravu u sastavu Jedinstvenog općinskog organa uprave, iz

područija zaštite i spašavanja, obavlja u skladu sa članom 31. Zakona, sljedeće poslove:
a) organizira, priprema i provodi zaštitu i spašavanje na područiju Općine;
b) izrađuje Procjenu ugroženosti na područiju Općine;
c) priprema Program razvoja zaštite i spašavanja od prirodnih i drugih nesreća Općine;
d) predlaže Plan zaštite i spašavanja od prirodnih i drugih nesreća od prirodnih i drugih nesreća Općine;
e) prati stanje priprema za zaštitu i spašavanje i predlaže mjere za unaprjeđenje organiziranja i osposobljavanja

civilne zaštite;
f) organizira, izvodi i prati realizaciju obuke građana na provedbi lične i uzajamne zaštite;
g) organizira i koordinira provedbu mjera zaštite i spašavanja te organizira i provodi poslove zaštite od požara i

vatrogastvo, predlaže Program samostalnih vježbi i izrađuje Elaborat za izvođenje vježbi civilne zaštite u
Općini;

h) organizira općinski Operativni centar službe civilne zaštite i osigurava njegov rad;
i) obavlja popunu ljudstvom Štaba civilne zaštite, službi zaštite i spašavanja, jedinica civilne zaštite i određuje

povjerenike civilne zaštite, osigurava njihovo opremanje materijalno-tehničkim sredstvima, te organizira, izvodi
i prati realizaciju njihove obuke;

j) priprema propise iz područija zaštite i spašavanja iz nadležnosti Općine;
k) vodi propisane evidencije i obavlja druge poslove zaštite i spašavanja, sukladno zakonu, drugim propisima i

općim aktima.

ORGANIZACIJA I FUNKCIONIRANJE SISTEMA ZAŠTITE I SPAŠAVANJA

1. Lična i uzajamna zaštita građana
Član 8.

Lična i uzajamna zaštita građana predstavlja najvažniji oblik pripremanja i  organiziranog učešća građana u zaštiti i
spašavanju. Ta zaštita se provodi u stambenim zgradama, javnim i drugim objektima, naseljima i pravnim licima.

Lična i uzajamna zaštita obuhvata naročito: obuku građana, mjere i postupke preventivne zaštite, prvu pomoć i
samopomoć, zbrinjavanje djece i nemoćnih lica, druge hitne intervencije u zaštiti i spašavanju ljudi i materijalnih dobara.

Ličnu i uzajamnu zaštitu građani, gdje žive i rade u okviru prava i dužnosti utvrđenih zakonom.

2. Mjere zaštite i spašavanja
Član 9.

U cilju provođenja zaštite i spašavanja ljudi i materijalnih dobara od prirodnih i drugih nesreća, na području Općine
Bosanska Krupa, provode se sljedeće aktivnosti i mjere zaštite i spašavanja: sklanjanje ljudi i materijalnih dobara;
evakuacija; zbrinjavanje ugroženih i stradalih; zamračivanje; zaštita i spašavanje od radioloških, hemijskih i bioloških
sredstava; zaštita i spašavanje od rušenja; zaštita i spašavanje na vodi i pod vodom; zaštita i spašavanje od požara; zaštita
od neeksplodiranih ubojnih sredstava; prva medicinska pomoć; zaštita i spašavanje životinja i namirnica životinjskog
porijekla; asanacija terena; zaštita okoliša; zaštita bilja i biljnih proizvoda.

Mjere i postupci utvrđuju se u planovima zaštite i spašavanja od prirodnih i drugih nesreća.
Općinske planove zaštite i spašavanja izrađuje Služba civilne zaštite u suradnji sa drugim službama Općine,

ovisno o oblasti koje su u njihovoj nadležnosti.

3. Štabovi civilne zaštite
Član 10.

U Općini Bosanska Krupa osniva se Općinski štab civilne zaštite ( u daljem tekstu:Općinski štab) kao stručno
operativni organ za rukovođenje akcijama zaštite i spašavanja svih učesnika na zaštiti i spašavanju na području općine
Bosanska Krupa.

Član 11.
Općinski štab se sastoji od komandanta,načelnika štaba i članova štaba.
Općinski načelnik po položaju je komandant Općinskog štaba, a u njegovom odsustvu lice koje ga zamjenjuje u

skladu sa zakonom.
Pomoćnik općinskog načelnika za Službu civilne zaštite po položaju je načelnik Općinskog štaba.
Sekretar općinske organizacije Crvenog križa, po položaju je član Općinskog štaba.
Za članove Općinskog štaba postavljaju se rukovodeći službenici općinskih službi i službenici i namještenici Službe

civilne zaštite u skladu sa Uredbom o osnivanju Općinskog štaba, koju donosi Općinski načelnik na prijedlog Službe civilne
zaštite.

Član 12.
Načelnika i članove Općinskog štaba postavlja i razriješava Općinski načelnik.
Općinski štab vrši poslove iz svoje nadležnosti samostalno i za svoj rad je odgovoran Općinskom načelniku.

Član 13.
U mjesnoj zajednici imenuje se povjerenik civilne zaštite mjesne zajednice kao inokosni stručno-operativni organ

za rukovođenje akcijama zaštite i spašavanja svih učesnika angažiranih na zaštiti i spašavanju na područjima mjesnih
zajednica.

Ukoliko se u mjesnoj zajednici prema planu zaštite i spašavanja općine Bosanska Krupa imenuje više povjerenika
civilne zaštite, povjerenik iz stava 1.ovog člana je po položaju povjerenik – koordinator.

Povjerenika civilne zaštite mjesne zajednice postavlja i razriješava Općinski načelnik na prijedlog Službe civilne
zaštite.

Član 14.
Štabovi civilne zaštite mogu se osnovati u pravnim licima koja se nalaze na području Općine Bosanska Krupa u

skladu sa njihovim procjenama ugroženosti.
Ako se ne osnuje štab civilne zaštite, pravna lica su dužna svojim općim aktom odrediti organ koji će rukovoditi

akcijama zaštite i spašavanja u pravnom licu.
U toku vođenja akcije zaštite i spašavanja ljudi i materijalnih dobara od prirodnih i drugih nesreća, pravna lica iz

stava 1.ovog člana, dužna su provoditi odluke Općinskog štaba  koji rukovodi akcijama zaštite i spašavanja.

4.Povjerenici civilne zaštite
Član 15.

Povjerenici civilne zaštite određuju se u naselju, dijelu naselja, stambenim zgradama, organima uprave i službama
za upravu, drugim organima i ustanovama i pravnim licima u kojima se ne osniva štab civilne zaštite.

Član 16.
Povjerenici u naseljima vrše poslove koji se odnose na organiziranje i poduzimanje neposrenih mjera na učešću

građana u provođenju samozaštite i učestvuju u svim aktivnostima civilne zaštite koje se provode u akcijama zaštite i
spašavanja ljudi i materijalnih dobara na određenom području, odnosno u objektima za koje su zaduženi prema naredbama
Općinskog štaba i uz koordinaciju povjerenika-koordinatora civilne zaštite mjesne zajednice ukoliko se u mjesnoj zajednici
postavlja više povjerenika.

Povjerenici u organima uprave i drugim organima vlasti, ustanovama i pravnim licima, vrše poslove koji se odnose
na organiziranje i pripremanje mjera i aktivnosti na sudjelovanju službenika i uposlenikana na provođenju lične i kolektivne
zaštite i mjera zaštite i spašavanja u zgradama i objektima za koje su zaduženi.

Član 17.
Planom zaštite i spašavanja od prirodnih i drugih nesreća vrši se određivanje broja povjerenika civilne zaštite iz

člana 15.ove odluke, razrada njihovih poslova i zadataka u miru, za vrijeme prirodnih i drugih nesreća.

Član 18.
Povjerenike civilne zaštite iz člana 15. ove odluke  postavlja i razriješava Općinski načelnik na prijedlog Službe

civilne zaštite Općine Bosanska Krupa.
U službama za upravu Općine Bosanska Krupa, povjerenike postavlja i razriješava Općinski načelnik na prijedlog

Službe civilne zaštite Općine Bosanska Krupa.

5.Jedinice civilne zaštite
Član 19.

Jedinice civilne zaštite formiraju se kao jedinice opće i specijalizirane namjene.
Jedinice opće namjene , po pravilu, formiraju se na načelima teritorijalne popune.
Jedinice opće i specijalizirane namjene mogu se formirati kao timovi, odjeljenja i vodovi.

Član 20.
U Općini Bosanska Krupa formiraju se jedinice opće namjene u mjesnim zajednicama ili više mjesnih zajednica i to

u:

MZ Mahmić Selo reducirani vod od 21 pripadnik
MZ Jezerski samostalni vod od 32 pripadnika
MZ Ljusina prošireno odjeljenje od 16 pripadnika
MZ Pištaline prošireno odjeljenje od 16 pripadnika
MZ Otoka centar samostalni vod od 32 pripadnika
MZ Baštra samostalno odjeljenje od 11 pripadnika
MZ Ivanjska samostalno odjeljenje od 11 pripadnika
MZ Otoka II prošireno odjeljenje od 16 pripadnika
MZ Donje prekounje i MZ Halkići prošireno odjeljenje od 16 pripadnika
MZ Veliki Badić prošireno odjeljenje od 16 pripadnika
MZ Ostružnica prošireno odjeljenje od 16 pripadnika
MZ Arapuša i MZ Gornji Petrovići samostalno odjeljenje od 11 pripadnika
MZ Zalin i MZ Veliki Dubovik samostalno odjeljenje od 11 pripadnika
MZ Jasenica samostalno odjeljenje od 11 pripadnika

MZ Suvaja samostalno odjeljenje od 11 pripadnika
MZ Vranjska samostalno odjeljenje od 11 pripadnika
MZ Veliki Radić samostalno odjeljenje od 11 pripadnika
MZ Krupa Centar samostalni vod od 32 pripadnika
MZ Zalug samostalno odjeljenje od 11 pripadnika
MZ Stari grad samostalno odjeljenje od 11 pripadnika
MZ Krupa II samostalni vod od 32 pripadnika
MZ Hodžinac samostalno odjeljenje od 11 pripadnika

Član 21.
Jedinice civilne zaštite specijalizirane namjene formiraju se radi izvršenja složenijih zadataka zaštite i spašavanja

čiji pripadnici pri vršenju tih poslova moraju imati stručno znanje za pravilnu upotrebu tehničkih sredstava i opreme.
Za izvršenje poslova i zadataka iz oblasti civilne zaštite, Općina Bosanska Krupa obrazuje dvije specijalizirane

jedinice civilne zaštite:
-samostalno odjeljenje civilne zaštite za zaštitu od NUS-a.....................................9 pripadnika
- samostalno odjeljenje civilne zaštite za spašavanje na vodi i pod vodom........12 pripadnika

Član 22.
Komandira Jedinice civilne zaštite opće namjene postavlja i razriješava Općinski načelnik.
Komandira Jedinice civilne zaštite specijalizirane namjene postavlja i razriješava Općinski štab.

6.Službe zaštite i spašavanja
Član 23.

Službe zaštite i spašavanja u Općini Bosanska Krupa organiziraju se u pravnim licima u slijedećim oblastima
zaštite i spašavanja:

-Vatrogastva
-Zdravstva
-Veterinarstva
-Poljoprivrede
-Građevinarstva
-Stambenih i komunalnih poslova.

Član 24.
Općinski načelnik, na prijedlog Službe civilne zaštite, u skladu sa posebnim propisom, svojim aktom određuje

pravna lica u kojima će se organizirati služba zaštite i spašavanja iz člana 23. ove Odluke.

7.Rukovođenje i upotreba snaga i sredstava civilne zaštite

Član 25.
Općinski štab odlučuje o upotrebi snaga i sredstava civilne zaštite na području općine Bosanska Krupa.
Aktiviranje Općinskog štaba u smislu stava 1.ovog člana, vrši Općinski načelnik na prijedlog pomoćnika načelnika

za civilnu zaštitu općine.
Član 26.

Tokom rukovođenja akcijom zaštite i spašavanja povjerenik civilne zaštite mjesne zajednice dužan je provoditi
odluke i naredbe Općinskog štaba, a Općinski štab dužan je provoditi odluke i naredbe Kantonalnog štaba civilne zaštite i
odluke i naredbe Federalnog štaba civilne zaštite.

Član 27.
Jedinice i povjerenici civilne zaštite, službe zaštite i spašavanja, kao i sredstva civilne zaštite, upotrebljavaju se u

svim vrstama opasnosti u miru i ratu, kada ljudi i materijalna dobra budu ugroženi prirodnim i drugim nesrećama, kao i za
vrijeme vježbi i drugih oblika obuke.

Upotreba snaga i sredstava iz stava 1.ovog člana, na zadacima zaštite i spašavanjana području općine traje do
momenta kada je završeno spašavanje ugroženih i stradalih ljudi i materijalnih dobara, odnosno kada se ocjeni da daljnju
aktivnost na obavljanju tih poslova i zadataka mogu uspješno provoditi nadležni organi i pravna lica u okviru svoje redovne
djelatnosti o čemu odlučuje Općinski štab.

Član 28.
U toku vršenja poslova iz svoje nadležnosti zapovijedanje jedinicama civilne zaštite vrše komandiri tih jedinica.
Lica raspoređena u jedinice civilne zaštite dužna su izvršavati naređenja komandira jedinica civilne zaštite u koju

su raspoređena, a jedinice civilne zaštite dužne su izvršavati naređenja nadležnog štaba.

OPERATIVNI CENTAR CIVILNE ZAŠTITE
Član 29.

U sastavu Službe civilne zaštite, organizira se Operativni centar civilne zaštite.
Operativni centar civilne zaštite vrši posmatranje, otkrivanje i praćenje opasnosti od prirodnih i drugih nesreća, te

pravovremeno izvještava nadležne organe i uzbunjuje stanovništvo o predstojećoj ili nastaloj opasnosti.

Član 30.
Operativni centar civilne zaštite u općini u miru radi prema potrebi, a najmanje osam sati svaki dan.

Član 31.
U slučaju prirodnih i drugih nesreća i ratnog stanja vrši se mobilizacija pripadnika Operativnog centra civilne zaštite

do pune formacije od pet pripadnika koji rade 24 sata svaki dan do prestanka razloga mobilizacije.

Član 32.
Operativni centar civilne zaštite prikuplja i obrađuje podatke o svim vidovima opasnosti, vrši uzbunjivanje i

upozoravanje građana, prenosi naređenja Kantonalnog i Federalnog štaba CZ, oglašava prestanak opasnosti, prima,
priprema i šalje izvještaje o poduzetim mjerama i aktivnostima nadležnim organima vlasti, susjednim općinskim centrima kao
i operativnim centrom kantona odnosno operativnim centrom Federacije.

Član 33.
Rad Operativnog centra civilne zaštite bliže će se urediti planovima zaštite i spašavanja od prirodnih i drugih

nesreća.

POPUNA STRUKTURA CIVILNE ZAŠTITE
Član 34.

Obveznici civilne zaštite na dužnosti u civilnoj zaštiti raspoređuju se, u skladu sa Zakonom, u jedinice civilne
zaštite, povjerenike civilne zaštite, službe zaštite i spašavanja, organe uprave, ustanove i druga pravna lica putem Službe
civilne zaštite Općine Bosanska Krupa.

Na zahtjev Službe civilne zaštite Ministarstvo unutrašnjih poslova USK-a, puten nadležne Policijske uprave,
omogućit će korištenje službenih podataka o prebivalištu obveznika civilne zaštite iz stava 1.ovog člana.

Član 35.
Formacijska struktura civilne zaštite je utvrđena Privremenom okvirnom ličnom i materijalnom formacijom štabova,

jedinica i povjerenika civilne zaštite.

FINANCIRANJE, OPREMANJE, OBUČAVANJE I OSPOSOBLJAVANJE

Član 36.
Financiranje potreba po ovoj Odluci vršit će se iz prikupljenih sredstava iz člana 180.Zakona o zaštiti i spašavanje

ljudi i materijalnih dobara od prirodnih i drugih nesreća i sredstava budžeta Općine Bosanska Krupa.

ZAVRŠNE ODREDBE
Član 37.

Danom stupanja na snagu ove odluke prestaje da važi Odluka o organiziranju i funkcioniranju zaštite i spašavanja
ljudi i materijalnih dobara od prirodnih i drugih nesreća na području općine Bosanska Krupa objavljena u Službenom glasniku
Općine Bosanska Krupa broj:8/06,5/08,3/09 i 7/14.

Član 38.
Prečišćeni tekst Odluke o organiziranju i funkcioniranju zaštite i spašavanja ljudi i materijalnih dobara od prirodnih i

drugih nesreća na području Općine Bosanska Krupa obuhvata: Odluku o organiziranju i funkcioniranju zaštite i spašavanja
ljudi i materijalnih dobara od prirodnih i drugih nesreća na području Općine Bosanska Krupa („Službeni glasnik Općine
Bosanska Krupa“, broj:8/06), Odluku o izmjenama i dopunama Odluke o organiziranju i funkcioniranju zaštite i spašavanja
ljudi i materijalnih dobara od prirodnih i drugih nesreća na području Općine Bosanska Krupa („Službeni glasnik Općine
Bosanska Krupa“, broj:5/08), Odluku o izmjenama i dopunama Odluke o organiziranju i funkcioniranju zaštite i spašavanja
ljudi i materijalnih dobara od prirodnih i drugih nesreća na području Općine Bosanska Krupa („Službeni glasnik Općine
Bosanska Krupa“, broj:3/09), Odluku o izmjeni  Odluke o organiziranju i funkcioniranju zaštite i spašavanja ljudi i materijalnih
dobara od prirodnih i drugih nesreća na području Općine Bosanska Krupa („Službeni glasnik Općine Bosanska Krupa“,
broj:7/14), u kojima je naveden dan njihovog stupanja na snagu.

Član 39.
Ovaj prečišćeni tekst Odluke o organiziranju i funkcioniranju zaštite i spašavanja ljudi i materijalnih dobara od

prirodnih i drugih nesreća na području općine Bosanska Krupa objavit će se u „Službenom glasniku Općine Bosanska
Krupa“.

Broj: 01/V-02-5896-7-1/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo Prijedlog Odluke o namjeni korištenja
sredstava prikupljenih po osnovu dodjele koncesije  koje pripadaju Općini Bosanska Krupa i na XXVI-toj sjednici
održanoj dana 26.08.2014. godine,  d o n o s i

Z  A  K  LJ  U  Č  A  K
Sa 11 glasova „ZA“, 1 glasom „PROTIV“ i 12 glasova „SUZDRŽAN“ Prijedlog Odluke o namjeni korištenja

sredstava prikupljenih po osnovu dodjele koncesije  koje pripadaju Općini Bosanska Krupa nije dobio potrebnu
vijećničku većinu.

Broj: 01/V-02-5896-2/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo Prijedlog Odluke o povjeravanju obavljanja
funkcije Općinskog pravobranilaštva općine Bosanska Krupa Kantonalnom pravobranilaštvu i na XXVI-toj sjednici
održanoj dana 26.08.2014. godine,  d o n o s i

Z  A  K  LJ  U  Č  A  K
Prijedlog Odluke o povjeravanju obavljanja funkcije Općinskog pravobranilaštva općine Bosanska Krupa

Kantonalnom pravobranilaštvu se usvaja u ponuđenom tekstu.

Broj: 01/V-02-5896-3/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo Prijedlog odluke o kreditnom zaduženju Općine
Bosanska Krupa i na XXVI-toj sjednici održanoj dana 26.08.2014. godine,  d o n o s i

Z  A  K  LJ  U  Č  A  K
Prijedlog odluke o kreditnom zaduženju Općine Bosanska Krupa se usvaja s tim da se u članu 1.  iznos“

547,50 KM“ zamjenjuje se iznosom „1.165,00 KM“.

Broj: 01/V-02-5896-4/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog zamjenika predsjedavajućeg Općinskog vijeća  Mehmeda Mahmića razmatralo
Prijedlog Poslovnika o radu općinskog vijeća o dopuni Poslovnika o radu općinskog vijeća i na XXVI-toj sjednici
održanoj dana 26.08.2014. godine,  d o n o s i

Z  A  K  LJ  U  Č  A  K
Prijedlog Poslovnika o radu općinskog vijeća o dopuni Poslovnika o radu općinskog vijeća se usvaja u

ponuđenom tekstu.

Broj: 01/V-02-5896-5/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo Prijedlog rješenja o utvrđivanju javnog
interesa za izgradnju dijela niskonaponske mreže  “Baštra servis” u naselju Baštra i na XXVI-toj sjednici održanoj
dana 26.08.2014. godine,  d o n o s i

Z A  K  LJ  U  Č  A  K
Prijedlog rješenja o utvrđivanju javnog interesa za izgradnju dijela niskonaponske mreže  “Baštra servis”

u naselju Baštra se usvaja u ponuđenom tekstu.

Broj: 01/V-02-5896-6/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo Odluka o organizaciji i funkcionisanju zaštite i
spašavanja ljudi i materijalnih dobara od prirodnih i drugih nesreća Općine Bosanska Krupa-prečišćeni tekst na
XXVI-toj sjednici održanoj dana 26.08.2014. godine,  d o n o s i

Z  A  K  LJ  U  Č  A  K
Odluka o organizaciji i funkcionisanju zaštite i spašavanja ljudi i materijalnih dobara od prirodnih i drugih

nesreća Općine Bosanska Krupa-prečišćeni tekst se utvrđuje s tim da se  tekst  ispod preambule definiše u završnim
odredbama  novim članom 38.odluke, a dosadašnji član 38. postaje član 39. prečišćenog teksta.

Broj: 01/V-02-5896-7/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo Izvještaj o radu Općinske inspekcije za prvih
šest mjeseci 2014.godine i na XXVI-toj sjednici održanoj dana 26.08.2014. godine,  d o n o s i

Z  A  K  LJ  U  Č  A  K
Izvještaj o radu Općinske inspekcije za prvih šest mjeseci 2014.godine i to:
a) Urbanističko-građevinskog inspektora usvaja se u ponuđenom tekstu.
b) Komunalnog inspektora usvaja se u ponuđenom tekstu.

Broj: 01/V-02-5896-8/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo

a) Izvještaj o radu za 2013.godinu JU „Centra za kulturu, obrazovanje i informisanje“
b)Program rada JU „Centar za kulturu, obrazovanje i informisanje“

i na XXVI-toj sjednici održanoj dana 26.08.2014. godine,  d o n o s i

Z  A  K  LJ  U  Č  A  K
a) Sa 12 glasova „ZA“, 2 glasa „PROTIV“ i 7 glasova „SUZDRŽAN“ Izvještaj o radu za 2013.godinu JU „Centra za
kulturu, obrazovanje i informisanje“ nije dobio potrebnu vijećničku većinu.

b)Program rada JU „Centar za kulturu, obrazovanje i informisanje“ prima se k znanju.

Broj: 01/V-02-5896-9/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo

a) Izvještaj o radu JP „ Radio Bosanska Krupa“ d.o.o. Bosanska Krupa
b)Program rada JP „Radio Bosanska Krupa“ d.o.o. za 2014.godinu

i na XXVI-toj sjednici održanoj dana 26.08.2014. godine,  d o n o s i

Z  A  K  LJ  U  Č  A  K
a) 11 glasova „ZA“, 1 glasa „PROTIV“ i 10 glasova „SUZDRŽAN“ Izvještaj o radu JP „ Radio Bosanska Krupa“ d.o.o.
Bosanska Krupa nije dobio potrebnu vijećničku većinu.
b)Program rada JP „Radio Bosanska Krupa“ d.o.o. za 2014.godinu prima se k znanju.

Broj: 01/V-02-5896-10/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo Informacija o nivou i kvaliteti zdravstvenih
usluga ZU Dom zdravlja Bosanska Krupa u usporedbi sa pravima zdravstvenih osiguranika i na XXVI-toj sjednici
održanoj dana 26.08.2014. godine,  d o n o s i

Z  A  K  LJ  U  Č  A  K
Informacija o nivou i kvaliteti zdravstvenih usluga ZU Dom zdravlja Bosanska Krupa u usporedbi sa

pravima zdravstvenih osiguranika prima se k znanju.

Broj: 01/V-02-5896-11/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo Informacija o stanju sigurnosti saobraćaja za
period od 01.01 do 30.06.2014.godine i na XXVI-toj sjednici održanoj dana 26.08.2014. godine,  d o n o s i

Z  A  K  LJ  U  Č  A  K
Informacija o stanju sigurnosti saobraćaja za period od 01.01 do 30.06.2014.godine prima se k znanju.

Broj: 01/V-02-5896-12/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

Na osnovu člana 28. Statuta općine Bosanska Krupa-prečišćen tekst («Službeni glasnik Općine Bosanska Krupa»
broj: 8/14.) i člana 101. Poslovnika o radu Općinskog vijeća (“Službeni glasnik općine Bosanska Krupa”,broj: 2/14 i 3-
dopuna/14) Općinsko vijeće na prijedlog Općinskog načelnika razmatralo Informacija o stanju sigurnosti za mjesec juni i
juli 2014.godine i na XXVI-toj sjednici održanoj dana 26.08.2014. godine,  d o n o s i

Z  A  K  LJ  U  Č  A  K
Informacija o stanju sigurnosti za mjesec juni i juli 2014.godine prima se k znanju.

Broj: 01/V-02-5896-13/14. PREDSJEDAVAJUĆI
Dana: 26.08.2014.godine OPĆINSKOG VIJEĆA

Husein Gerzić s.r.
****************************************

